
Bhagavadgita Mahatmyam and DhyAnamantra

ப⁴க³வத்³கீ³தாமாஹாத்ம்யம் த்⁴யாநமந்த்ரம் ச

॥ ஶ்ரீ பரமாத்மநே நம: ॥
॥ அத²ஶ்ரீகீ³தாமாஹாத்ம்யப்ராரம்ப:⁴ ॥

ஶ்ரீ க³ணேஶாய நம: ॥ ஶ்ரீராதா⁴ரமணாய நம: ॥
த⁴ரோவாச ।

ப⁴க³வந்பரேமேஶாந ப⁴க்திரவ்யபி⁴சாரிணீ ।
ப்ராரப்³த⁴ம் பு⁴ஜ்யமாநஸ்ய கத²ம் ப⁴வதி ஹே ப்ரபோ⁴ ॥ 1॥

ஶ்ரீ விஷ்ணுருவாச ।
ப்ராரப்³த⁴ம் பு⁴ஜ்யமாநோ ஹி கீ³தாப்⁴யாஸரத:ஸதா³ ।
ஸ முக்த:ஸ ஸுகீ² லோகே கர்மணா நோபலிப்யதே ॥ 2॥
மஹாபாபாதி³பாபாநி கீ³தாத்⁴யாநம் கரோதி சேத் ।
க்வசித்ஸ்பர்ஶம் ந குர்வந்தி நலிநீத³லமம்பு³வத் ॥ 3॥
கீ³தாயா: புஸ்தகம் யத்ர யத்ர பாட:² ப்ரவர்ததே ।
தத்ர ஸர்வாணி தீர்தா²ணி ப்ரயாகா³தீ³நி தத்ர வை ॥ 4॥
ஸர்வே தே³வாஶ்ச ரு’ஷயோ யோகி³ந: பந்நகா³ஶ்ச யே ।
கோ³பாலா கோ³பிகா வாபி நாரதோ³த்³த⁴வபார்ஷதை:³ ॥
ஸஹாயோ ஜாயதே ஶீக்⁴ரம் யத்ர கீ³தா ப்ரவர்ததே 5॥
யத்ர கீ³தாவிசாரஶ்ச பட²நம் பாட²நம் ஶ‍்ரு’தம் ।
தத்ராஹம் நிஶ்சிதம் ப்ரு’த்²வி நிவஸாமி ஸதை³வ ஹி ॥ 6॥
கீ³தாஶ்ரயேऽஹம் திஷ்டா²மி கீ³தா மே சோத்தமம் க்³ரு’ஹம் ।
கீ³தாஜ்ஞாநமுபாஶ்ரித்ய த்ரீம்லோகாந்பாலயாம்யஹம் ॥ 7॥
கீ³தா மே பரமா வித்³யா ப்³ரஹ்மரூபா ந ஸம்ஶய: ।
அர்த⁴மாத்ராக்ஷரா நித்யா ஸ்வாநிர்வாச்யபதா³த்மிகா ॥ 8॥

சிதா³நந்தே³ந க்ரு’ஷ்ணேந ப்ரோக்தா ஸ்வமுக²தோऽர்ஜுநம் ।
வேத³த்ரயீ பராநந்தா³ தத்த்வார்த²ஜ்ஞாநஸம்யுதா ॥ 9॥
யோऽஷ்டாத³ஶஜபோ நித்யம் நரோ நிஶ்சலமாநஸ: ।
ஜ்ஞாநஸித்³தி⁴ம் ஸ லப⁴தே ததோ யாதி பரம் பத³ம் ॥ 10॥
பாடே²ऽஸமர்த:²ஸம்பூர்ணே ததோऽர்த⁴ம் பாட²மாசரேத் ।
ததா³ கோ³தா³நஜம் புண்யம் லப⁴தே நாத்ர ஸம்ஶய: ॥ 11॥
த்ரிபா⁴க³ம் பட²மாநஸ்து க³ங்கா³ஸ்நாநப²லம் லபே⁴த் ।
ஷட³ம்ஶம் ஜபமாநஸ்து ஸோமயாக³ப²லம் லபே⁴த் ॥ 12॥
ஏகாத்⁴யாயம் து யோ நித்யம் பட²தே ப⁴க்திஸம்யுத: ।
ருத்³ரலோகமவாப்நோதி க³ணோ பூ⁴த்வா வஸேச்சிரம் ॥ 13॥
அத்⁴யாயம் ஶ்லோகபாத³ம் வா நித்யம் ய: பட²தே நர: ।
ஸ யாதி நரதாம் யாவந்மந்வந்தரம் வஸுந்த⁴ரே ॥ 14॥
கீ³தாயா: ஶ்லோகத³ஶகம் ஸப்த பஞ்ச சதுஷ்டயம் ।
த்³வௌ த்ரீநேகம் தத³ர்த⁴ம் வா ஶ்லோகாநாம் ய: படே²ந்நர: ॥ 15॥
சந்த்³ரலோகமவாப்நோதி வர்ஷாணாமயுதம் த்⁴ருவம் ।
கீ³தாபாட²ஸமாயுக்தோ ம்ரு’தோ மாநுஷதாம் வ்ரஜேத் ॥ 16॥
கீ³தாப்⁴யாஸம் புந: க்ரு’த்வா லப⁴தே முக்திமுத்தமாம் ।
கீ³தேத்யுச்சாரஸம்யுக்தோ ம்ரியமாணோ க³திம் லபே⁴த் ॥ 17॥
கீ³தார்த²ஶ்ரவணாஸக்தோ மஹாபாபயுதோऽபி வா ।
வைகுண்ட²ம் ஸமவாப்நோதி விஷ்ணுநா ஸஹ மோத³தே ॥ 18॥
கீ³தார்த²ம் த்⁴யாயதே நித்யம் க்ரு’த்வா கர்மாணி பூ⁴ரிஶ: ।
ஜீவந்முக்த:ஸ விஜ்ஞேயோ தே³ஹாந்தே பரமம் பத³ம் ॥ 19॥
கீ³தாமாஶ்ரித்ய ப³ஹவோ பூ⁴பு⁴ஜோ ஜநகாத³ய: ।
நிர்தூ⁴தகல்மஷா லோகே கீ³தாயாதா: பரம் பத³ம் ॥ 20॥
கீ³தாயா: பட²நம் க்ரு’த்வா மாஹாத்ம்யம் நைவ ய: படே²த் ।
வ்ரு’தா² பாடோ² ப⁴வேத்தஸ்ய ஶ்ரம ஏவ ஹ்யுதா³ஹ்ரு’த: ॥ 21॥
ஏதந்மாஹாத்ம்யஸம்யுக்தம் கீ³தாப்⁴யாஸம் கரோதி ய: ।
ஸ தத்ப²லமவாப்நோதி து³ர்லபா⁴ம் க³திமாப்நுயாத் ॥ 22॥

ஸூத உவாச ।
மாஹாத்ம்யமேதத்³கீ³தாயா மயா ப்ரோக்த ஸதாதநம் ।
கீ³தாந்தே ச படே²த்³யஸ்து யது³க்தம் தத்ப²லம் லபே⁴த் ॥ 23॥

॥ இதி ஶ்ரீவாராஹபுராணே ஶ்ரீகீ³தாமாஹாத்ம்யம் ஸம்பூர்ணம் ॥
॥ அத²ஶ்ரீமத்³ப⁴க³வத்³கீ³தாத்⁴யாநாதி³ ॥

ஶ்ரீ க³ணேஶாய நம: ॥ ஶ்ரீகோ³பாலக்ரு’ஷ்ணாய நம: ॥
அத² த்⁴யாநம் ।
அத² கரந்யாஸ: ।

ௐ அஸ்ய ஶ்ரீமத்³ப⁴க³வத்³கீ³தாமாலாமந்த்ரஸ்ய
ப⁴க³வாந்வேத³வ்யாஸ ரு’ஷி: ॥ அநுஷ்டுப் ச²ந்த:³ ॥
ஶ்ரீக்ரு’ஷ்ண பரமாத்மா தே³வதா ॥
அஶோச்யாநந்வஶோசஸ்த்வம் ப்ரஜ்ஞாவாதா³ம்ஶ்ச பா⁴ஷஸே இதி பீ³ஜம் ॥
ஸர்வத⁴ர்மாந் பரித்யஜ்ய மாமேகம் ஶரணம் வ்ரஜ இதி ஶக்தி: ॥
அஹம் த்வா ஸர்வபாபேப்⁴யோ மோக்ஷயிஷ்யாமி மா ஶுச இதி கீலகம் ॥
நைநம் சி²ந்த³ந்தி ஶஸ்த்ராணி நைநம் த³ஹதி
பாவக இத்யங்கு³ஷ்டா²ப்⁴யாம் நம: ॥
ந சைநம் க்லேத³யந்த்யாபோ ந ஶோஷயதி மாருத இதி தர்ஜநீப்⁴யாம் நம: ॥
அச்சே²த்³யோऽயமதா³ஹ்யோऽயமக்லேத்³யோऽஶோஷ்ய
ஏவ ச இதி மத்⁴யமாப்⁴யாம் நம: ॥
நித்ய:ஸர்வக³த:ஸ்தா²ணுரசலோऽயம் ஸநாதந இத்யநாமிகாப்⁴யாம் நம: ॥
பஶ்ய மே பார்த்²ரூபாணி ஶதஶோऽத²
ஸஹஸ்ரஶ இதி கநிஷ்டி²காப்⁴யாம் நம: ॥
நாநாவிதா⁴நி தி³வ்யாநி நாநாவர்ணாக்ரு’தீநி
ச இதி கரதலகரப்ரு’ஷ்டா²ப்⁴யாம் நம: ॥

இதி கரந்யாஸ: ॥
அத²ஹ்ரு’த³யாதி³ந்யாஸ: ॥

நைநம் சி²ந்த³ந்தி ஶஸ்த்ராணி நைநம் த³ஹதி
பாவக இதி ஹ்ரு’த³யாய நம: ॥
ந சைநம் க்லேத³யந்த்யாபோ ந ஶோஷயதி மாருத இதி ஶிரஸே ஸ்வாஹா ॥
அச்சே²த்³யோऽயமதா³ஹ்யோऽயமக்லேத்³யோऽஶோஷ்ய
ஏவ சேதி ஶிகா²யை வஷட் ॥
நித்ய:ஸர்வக³த:ஸ்தா²ணுரசலோऽயம் ஸநாதந இதி கவசாய ஹும் ॥
பஶ்ய மே பார்த்²ரூபாணி ஶதஶோऽத²
ஸஹஸ்ரஶ இதி நேத்ரத்ரயாய வௌஷட் ॥
நாநாவிதா⁴நி தி³வ்யாநி நாநாவர்ணாக்ரு’தீநி
சேதி அஸ்த்ராய ப²ட் ॥
ஶ்ரீக்ரு’ஷ்ணப்ரீத்யர்தே² பாடே² விநியோக:³ ॥
ௐ பார்தா²ய ப்ரதிபோ³தி⁴தாம் ப⁴க³வதா நாராயணேந ஸ்வயம்
வ்யாஸேந க்³ரதி²தாம் புராணமுநிநா மத்⁴யே மஹாபா⁴ரதம் ।
அத்³வைதாம்ரு’தவர்ஷிணீம் ப⁴க³வதீமஷ்டாத³ஶாத்⁴யாயிநீம்
அம்ப³ த்வாமநுஸந்த³தா⁴மி ப⁴க³வத்³கீ³தே ப⁴வேத்³வேஷிணீம் ॥ 1॥
நமோऽஸ்து தே வ்யாஸ விஶாலபு³த்³தே⁴ பு²ல்லாரவிந்தா³யதபத்ரநேத்ர ।
யேந த்வயா பா⁴ரததைலபூர்ண: ப்ரஜ்வாலிதோ ஜ்ஞாநமய: ப்ரதீ³ப: ॥ 2॥
ப்ரபந்நபாரிஜாதாயதோத்ரவேத்ரைகபாணயே ।
ஜ்ஞாநமுத்³ராய க்ரு’ஷ்ணாய கீ³தாம்ரு’தது³ஹே நம: ॥ 3॥
வஸுதே³வஸுதம் தே³வம் கம்ஸசாணூரமர்த³நம் ।
தே³வகீபரமாநந்த³ம் க்ரு’ஷ்ணம் வந்தே³ ஜக³த்³கு³ரும் ॥ 4॥
பீ⁴ஷ்மத்³ரோணதடா ஜயத்³ரத²ஜலா கா³ந்தா⁴ரநீலோத்பலா
ஶல்யக்³ராஹவதீ க்ரு’பேண வஹநீ கர்ணேந வேலாகுலா ।
அஶ்வத்தா²மவிகர்ணகோ⁴ரமகரா து³ர்யோத⁴நாவர்திநீ
ஸோத்தீர்ணா க²லு பாண்ட³வை ரணநதீ³கைவர்தக: கேஶவ: ॥ 5॥
பாராஶர்யவச:ஸரோஜமமலம் கீ³தார்த²க³ந்தோ⁴த்கடம்
நாநாக்²யாநககேஸரம் ஹரிகதா²ஸம்போ³த⁴நாபோ³தி⁴தம் ।

லோகே ஸஜ்ஜநஷட்பதை³ரஹரஹ: பேபீயமாநம் முதா³
பூ⁴யாத்³பா⁴ரதபங்கஜம் கலிமலப்ரத்⁴வம்ஸி ந: ஶ்ரேயஸே ॥ 6॥
மூகம் கரோதி வாசாலம் பங்கு³ம் லங்க⁴யதே கி³ரிம் ।
யத்க்ரு’பா தமஹம் வந்தே³ பரமாநந்த³மாத⁴வம் ॥ 7॥

அத² கீ³தாமாஹாத்ம்யம் ।
கீ³தாஶாஸ்த்ரமித³ம் புண்யம் ய: படே²த்ப்ரயத: புமாந் ।
விஷ்ணோ: பத³மவாப்நோதி ப⁴யஶோகாதி³வர்ஜித: ॥ 1॥
கீ³தாத்⁴யயநஶீலஸ்ய ப்ராணாயாமபரஸ்ய ச ।
நைவ ஸந்தி ஹி பாபாநி பூர்வஜந்மக்ரு’தாநி ச ॥ 2॥
மலநிர்மோசநம் பும்ஸாம் ஜலஸ்நாநம் தி³நே தி³நே ।
ஸக்ரு’த்³கீ³தாம்ப⁴ஸி ஸ்நாநம் ஸம்ஸாரமலநாஶநம் ॥ 3॥
கீ³தா ஸுகீ³தா கர்தவ்யா கிமந்யை: ஶாஸ்த்ரவிஸ்தரை: ।
யா ஸ்வயம் பத்³மநாப⁴ஸ்ய முக²பத்³மாத்³விநி:ஸ்ரு’தா ॥ 4॥
பா⁴ரதாம்ரு’தஸர்வஸ்வம் விஷ்ணோர்வக்த்ராத்³விநி:ஸ்ரு’தம் ।
கீ³தாக³ங்கோ³த³கம் பீத்வா புநர்ஜந்ம ந வித்³யதே ॥ 5॥
ஸர்வோபநிஷதோ³ கா³வோ தோ³க்³தா⁴ கோ³பால நந்த³ந: ।
பார்தோ² வத்ஸ:ஸுதீ⁴ர்போ⁴க்தா து³க்³த⁴ம் கீ³தாம்ரு’தம் மஹத் ॥ 6॥
ஏகம் ஶாஸ்த்ரம் தே³வகீபுத்ரகீ³தமேகோ

தே³வோ தே³வகீபுத்ர ஏவ ।
ஏகோ மந்த்ரஸ்தஸ்ய நாமாநி யாநி

கர்மாப்யேகம் தஸ்ய தே³வஸ்ய ஸேவா ॥ 7॥
ஶாந்தாகாரம் பு⁴ஜக³ஶயநம் பத்³மநாப⁴ம் ஸுரேஶம்
விஶ்வாதா⁴ரம் க³க³நஸத்³ரு’ஶம் மேக⁴வர்ணம் ஶுபா⁴ங்க³ம் ।
லக்ஷ்மீகாந்தம் கமலநயநம் யோகி³பி⁴ர்த்⁴யாநக³ம்யம்
வந்தே³ விஷ்ணும் ப⁴வப⁴யஹரம் ஸர்வலோகைகநாத²ம் ॥
யம் ப்³ரஹ்மா வருணேந்த்³ரருத்³ரமருத:ஸ்துந்வந்தி தி³வ்யை:ஸ்தவை:

வேதை:³ஸாங்க³பத³க்ரமோபநிஷதை³ர்கா³யந்தி யம் ஸாமகா:³ ।
த்⁴யாநாவஸ்தி²ததத்³க³தேந மநஸா பஶ்யந்தி யம் யோகி³நோ
யஸ்யாந்தம் ந விது:³ஸுராஸுரக³ணா தே³வாய தஸ்மை நம: ॥ 8॥

ப⁴க³வத்³கீ³தாமாஹாத்ம்யம் த்⁴யாநமந்த்ரம் ச

॥ இதி த்⁴யாநம் ॥

from Varaha Purana, the verses are not

